ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻUԻ 29-Ի № 867 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԴԵԿՏԵՄԲԵՐԻ 5-Ի  № 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»,
 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈԿՏԵՄԲԵՐԻ 5-Ի  № 1421-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ
1. Անհրաժեշտությունը. 
2012 թվականի ապրիլին կայացել է ՀՀ տնտեսական ոլորտը կարգավորող իրավական ակտերի բարեփոխումների խորհրդի  (այսուհետ՝ Խորհուրդ) նիստ և հաստատվել ՀՀ կառավարության աշխատակազմի «Օրենսդրության կարգավորման ազգային կենտրոն» պետական հիմնարկի ուսումնասիրության ենթակա հետևյալ 3 ոլորտները՝ հանրային ծառայություններ, տրանսպորտի և կապի ոլորտ, առողջապահության, մասնավորապես, դեղերի որակի հսկողության ոլորտը: Համապատասխան ոլորտների ուսումնասիրությունն ուղղված է դրանք կարգավորող իրավական ակտերի կրճատմանը, պարզեցման, մասնավորապես, դրանցով սահմանված տնտեսապես ոչ արդյունավետ և աննպատակահարմար մեխանիզմների կրճատմանը: 
2. Ընթացիկ իրավիճակը և խնդիրները. 
Պետական հիմնարկի կողմից առողջապահության ոլորտն ուսումնասիրելիս այն բաժանվել է ենթաոլորտների, որոնցից են առողջապահության բնագավառում լիցենզավորման իրականացման, սանիտարահամաճարակային անվտանգության ապահովման ենթաոլորտները: 
Ներկայումս լիցենզավորման գործընթացը բավականին ժամանակատար է և առկա է ավելորդ և շատ անգամ չհիմնավորված փաստաթղթաշրջանառություն և մասնավորապես՝
1. Լիցենզիա ստանալու համար իրավաբանական անձինք և անհատ ձեռնարկատերերը պետք է ՀՀ առողջապահության նախարարություն, որպես լիազոր մարմին,  ներկայացնեն համապատասխան ձևի հայտ (ընդ որում տարանջատված է իրավաբանական անձանց կողմից ներկայացման հայտի ձևի և անհատ ձեռնարկատիրոջ կողմից ներկայացման հայտի ձևի) և դրան կից բազմաթիվ այլ փաստաթղթեր: Կարծում ենք, որ հայտին կից ավելորդ տեղեկանքների և/կամ փաստաթղթերի ներկայացման պահանջը պետք է բացառվի, քանի որ օրենքով և այլ նորմատիվ իրավական ակտերով արդեն իսկ կարգավորված են այդ հարաբերությունները և ձեռնարկատիրությամբ զբաղվողները պետք է համապատասխանեն օրենքի և նորմատիվ իրավական ակտերի պահանջներին (օրինակ՝ «Չափումների միասնականության ապահովման մասին» Հայաստանի Հանրապետության օրենքով նախատեսված պահանջներին համապատասխանող տեխնոլոգիական սարքավորումներով ապահովվածության մասին փաստաթղթի ներկայացումը):
2. Իրավաբանական անձանցից և անհատ ձեռնարկատերերից որոշ դեպքերում պահանջվում է ներկայացնել որոշակի փաստաթղթերի բնօրինակներ կամ պատճեններ, որոնց ստացումը որոշ դեպքերում վերջիններիս համար վճարովի է, իսկ այդ փաստաթղթերի առկայության վերաբերյալ տեղեկատվության տրամադրումը պետական մարմիններին (լիցենզավորող մարմիներին) անվճար է: Որպես օրինակ մասնավորապես նշենք պահանջվող մեկ փաստաթուղթ.
ՀՀ իրավաբանական անձանց պետական ռեգիստրի գործակալության կողմից տրված կանոնադրության, ռեգիստրի վկայականի պատճենները:
Ներկայումս վերոհիշյալ տեղեկատվության ստացումը պետական մարմինների (լիցենզավորող մարմիների) կողմից կարող է իրականացվել առանց լրացուցիչ փաստաթղթաշրջանառության և ժամանակի կորստի:
3. Ներկայումս Հայտատուներից պահանջվում է լիցենզավորման հայտին կից ներկայացնել լիցենզավորվող գործունեություն իրականացնելու համար օրենքով սահմանված տարեկան պետական տուրքի վճարման անդորրագիրը, առանց նկատի ունենալու, որ պետական տուրքը գանձվում է լիցենզավորված գործունեություն իրականացնելու համար տարեկան կտրվածքով, իսկ հայտատուն դեռ լիցենզավորված չէ և չի կարող վստահաբար իմանալ, որ իրեն կտրամադրվի լիցենզիա, թե լիցենզիայի տրամադրումը կմերժվի և նա ստիպված կլինի դիմել լրացուցիչ քայլերի, որպեսզի կարողանա պետությունից (ի դեմս ՀՀ ֆինանսների նախարարության) հետ ստանա նախօրոք վճարված պետական տուրքի գումարը:
4. Լիցենզավորման գործընթացում ներկայացվող փաստաթղթերի և առկա տեղեկությունների համապատասխանության ճշտումը լիազոր մարմնի կողմից իրականացվում է պարտադիր ուսումնասիրության միջոցով:
5. ՀՀ կառավարության 2002 թվականի դեկտեմբերի 5-ի № 1936-Ն որոշման հիման վրա, ՀՀ առողջապահության նախարաի 2012 թվականի մարտի 28-ի № 06-Ն հրամանով սահմանված է բժշկական հիմնական սարքավորումների շահագործման առավելագույն ժամկետները:

3. Տվյալ բնագավառում իրականացվող քաղաքականությունը. 

ՀՀ կառավարությունը որդեգրել է տնտեսական գործունեության պետական կարգավորման արդյունավետության բարձրացման, գործարար միջավայրի և շուկայական տնտեսության զարգացմանը խոչընդոտող դրույթների վերացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականություն և այդ համատեքստում, ինչպես նաև հաշվի առնելով միջազգային լավագույն փորձը անհրաժեշտ է իրականացնել առողջապահության ոլորտում, մասնավորապես լիցենզավորման ենթաոլորտում իրականացվող քաղաքականության փոփոխութ​յուններ: Մասնավորապես հստակեցվում և սպառիչ են շարադրվում լիցենզավորման հետ կապված պարտադիր պահանջներն ու մերժման հիմքերը:
4. Կարգավորման նպատակը և բնույթը.
Հիմք ընդունելով Խորհրդի նիստի արձանագրությունը, նպատակ ունենալով բարելավել գործարար միջավայրը, այդ թվում՝ ոլորտը կարգավորող իրավական ակտերի կրճատման ու վերանայման միջոցով, հաշվի առնելով ուսումնասիրությամբ արձանագրված գործող իրավիճակը և վերը թվարկված խնդիրները, ի նկատի ունենալով զարգացած և զարգացող մի շարք պետությունների ուսումնասիրված փորձը (Եվրամիություն, ԱՄՆ, Ճապոնիա, Վրաստան և այլն), որոնց կարգավորումները տարբեր գնահատականների համաձայն համարվում են բարենպաստ տվյալ ոլորտի զարգացման և բիզնեսին մատուցվող ծառայությունների տեսանկյունից՝ առաջարկվում է.
· Ներդնել օրենքով և/կամ այլ նորմատիվ իրավական ակտերով սահմանված, պարտադիր պահանջներին համապատասխանության վերաբերյալ Հայտատուների հայտարարությունների ընթացակարգ՝ հայտերում համապատասխան պարտադիր պահանջներին համապատասխանությանը վերաբերող տողի դիմաց նշում կատարելու միջոցով;
· Բոլոր տիպի տեղեկանքները և հայտարարությունները, որոնք պարտադիր կցվում են հայտին պետք է սահմանվեն հայտում՝ համապատասխան նշումներ կատարելոու հնարավորությամբ;

· Հանել լիցենզավորող մարմիններին այն բոլոր փաստաթղթերի ներկայացման պահանջը, որոնց ներկայացման համար հայտատուները պետք է դիմեն այլ պետական մարմնի և որոնց ստացումը պետական մարմիններից վճարովի է, իսկ լիցենզավորող մարմնի համար անվճար՝ այն էլ այն, որ այդ մարմինները հիշյալ տեղեկատվությունը կարող են ստանալ առցանց, որոշ դեպքերում նաև հաշված րոպեների ընթացքում:
· Սահմանել տարեկան պետական տուրքի  վճարում լիցենզիայի տրամադրման մասին լիցենզավորող մարմնի կողմից համապատասխան որոշման կայացման պահից հինգ աշխատանքային օրվա ընթացքում:  Հիշյալի հետ կապված արդեն իսկ ՀՀ կառավարությունը հավանություն է տվել «Պետական տուրքի մասին» և «Լիցենզավորման մասին» Հայաստանի Հանրապետության օրենքներում նախատեսվող համապատասխան փոփոխությունների և լրացումների նախագծերին:
· Առաջարկվում է սահմանել, որ պարզ ընթացակարգով տրված լիցենզիաների վերաբերյալ ՀՀ առողջապահության նախարարության պետական հիգիենիկ և հակահամաճարակային տեսչությանը տեղեկացման պարտավորությունը դնել լիցենզավորող մարմնի վրա (ինչես, որ դա արվում է բարդ ընթացակարգով տրված լիցենզիաների պարագայում)՝ լիցենզավորված անձանց ազատելով այդ պարտավորությունից: Հիշյալի հետ կապված արդեն իսկ ՀՀ կառավարությունը հավանություն է տվել «Լիցենզավորման մասին» Հայաստանի Հանրապետության օրենքում փոփոխությունների և լրացումների նախագծին:
· Լիցենզավորման գործընթացում փաստաթղթերի և առկա տեղեկությունների համապատասխանությունը լիազոր մարմնի կողմից իրականացվի ոչ թե պարտադիր ուսումնասիրության, այլ ընտրանքային միջոցով, իսկ դեղերի արտադրության լիցենզավորման գործընթացում ուսումնասիրությունը հանել, քանի որ Հայտատուները հայտին կից արդեն իսկ ներկայացնում են փորձագիտական եզրակացություն:

· ՈՒժը կորցրած ճանաչել Հայաստանի Հանրապետության կառավարության 2002 թվականի դեկտեմբերի 5-ի «Պոլիկլինիկաների (խառը, մեծահասակների և մանկական), առանձին մասնագիտացված կաբինետների, ընտանեկան բժշկի գրասենյակների, բժշկական ամբուլատորիաների, գյուղական առողջության կենտրոնների, բուժակ-մանկաբարձական կետերի, կանանց կոնսուլտացիաների և հիվանդանոցային (մասնագիտացված) բժշկական օգնության ու սպասարկման համար անհրաժեշտ տեխնիկական և մասնագիտական որակավորման պահանջներն ու պայմանները հաստատելու մասին» № 1936-Ն որոշման հավելված 2-ով հաստատված «Հիվանդանոցային (մասնագիտացված) բժշկական օգնության և սպասարկման համար անհրաժեշտ տեխնիկական և մասնագիտական որակավորման պահանջներն ու պայմաններ»-ի թիվ 2 հավելվածի պարզաբանման «Հիվանդանոցներ» բաժնի 24-րդ պարբերությունը, ինչպես նաև ՀՀ առողջապահության նախարարի 2012 թվականի մարտի 28-ի № 06-Ն հրամանն ամբողջությամբ: Նշված առաջարկի հիմքում ընկած է այն, որ բժշկական հիմնական սարքավորումների շահագործման ժամկետներն արդեն իսկ սահմանված են յուրաքանչյուր սարքավորման տեխնիկական անձնագրով և անհասկանալի է նախարարի իրավական ակտով այդ ժամկետների սահմանումը:
6. Նախագծի մշակման գործընթացում ներգրավված ինստիտուտները և անձիք.
Առաջարկները մշակվել են ՀՀ կառավարության աշխատակազմի «Օրենսդրության կարգավորման ազգային կենտրոն» ՊՀ-ի կողմից և քննարկվել են ոլորտում գործունեություն ծավալող ընկերությունների ներկայացուցիչների հետ, ինչպես նաև առաջարկների մշակման ընթացքում ուսումնասիրվել միջազգային փորձը առողջապահության ոլորտում:   
7. Ակնկալվող արդյունքը.
Առաջարկների ընդունմամբ պայմանավորված ակնկալվող արդ​յունքը կլինի ոլորտի կարգավորման և բիզնես գործունեություն սկսելու պայմանների  բարելավումը և առկա խնդիրների վերացումը, միաժամանակ փոփոխելով համապատասխան կարգավորումները այնպես, որ իրավաբանական անձինք և անհատ ձեռնարկատերերը տվյալ գործունեությամբ զբաղվեն առանց ավելորդ անհիմն պահանջների և ծախսերի: Կրճատվի ավելորդ վարչարարությունը և փաստաթղթաշրջանառությունը:

Մասնավորապես հնարավորություն կընձեռնվի իրավաբանական անձանց և անհատ ձեռնարկատերերին ոչ թե հայտին կից ներկայացնել տարատեսակ տեղեկանքներ այս կամ այն նորմատիվ իրավական ակտին համապատասխանության վերաբարյալ, կամ իրավական ակտով սահմանված տեխնիկական ու կադրային հագեցվածության նվազագույն չափանիշներին համապատասխանությության վերաբերյալ, այլ հայտում համապատասխան նշումներ կատարելու միջոցով լիցենզավորման մարմնին հայտնեն այդ տեղեկատվությունը: Նաև հնարավոր կլինի լիցենզավորված գործունեություն ծավալելու տարեկան պետական տուրքը վճարել ոչ թե լիցենզավորումից առաջ, այլ լիցենզավորող մարմնի կողմից համապատասխան լիցենզիա տրամադրելու վերաբերյալ որոշում կայացնելուց հետո և այլն:
Տ Ե Ղ Ե Կ Ա Ն Ք
 «ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈԿՏԵՄԲԵՐԻ 5-Ի  № 1421-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
 «Հայաստանի Հանրապետության կառավարության 2006 թվականի հոկտեմբերի 5-ի № 1421-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծ ընդունման կապակցությամբ այլ իրավական ակտերի ընդունման կամ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈԿՏԵՄԲԵՐԻ 5-Ի  № 1421-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
 «Հայաստանի Հանրապետության կառավարության 2006 թվականի հոկտեմբերի 5-ի № 1421-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի կամ եկամուտների էական ավելացում կամ նվազում չի նախատեսվում:
